
INNSPEL TIL HANDLINGSPLAN

Handlingsprogram for Vestlandsrådet – utfordringsnotat 

I dette notatet vert Vestlandsrådet utfordra til å koma med innspel til det vidare arbeidet med handlingsprogram,  for å kunna gje best mogelege signal for det vidare arbeidet.

Handlingsprogrammet bør etter fylkesrådmennene si oppfatning vera kortfatta og konsist i  formen.  Samstundes skal det innehalda satsingsområde og strategiar/planar for å nå dei måla ein har sett seg.

Ein gjer framlegg om at meir detaljerte utdjupingar av satsingsområda kan lagast som vedlegg til handlingsprogrammet.

På sitt første møte bør Vestlandsrådet ta stilling til prosedyren for utarbeidinga av handlingsplanen, og til retningen i sjølve planen.

Generelt om Vestlandssamarbeidet

Det vil ta tid å bygga opp Vestlandsrådet som "merkevare".  Avgjerande i så måte vil vere Vestlandsrådet si handlekraft og evne til å oppnå synlege resultat på og for Vestlandet. Det blir då heilt sentralt å:

-
innleiingsvis prioritera innsatsen mot eit fåtal områder, der det er stor

semje om at fylka har felles utfordringar og mogelegheiter og at det får

meirverdi i høve at dei enkelte fylkeskommunane kvar for seg driv

utviklingsarbeid på området. 

-
nytta vestlandsrådet si politiske styrke til å fremma desse sakene ovafor nasjonale styresmakter

-
Prioritering og val av innsatsområde i handlingsplanen må grunnast på 

a) fylkeskommunane si nye rolle som regionale utviklingsaktørar,

b) kvifor Vestlandet i nasjonal samanheng utgjer ein samla region. 

c) på kva områder ein oppnår mest ved å tenka på tvers av fylkesgrenser og stå samla

Samstundes er det viktig å unngå å inkludera så mange prosjekt at ein står i fare for å utvikla eit fjerde forvaltningsnivå.

Infrastruktur og rammevilkår for utvikling av nokre strategisk viktige næringar og kulturlivet på Vestlandet er foreslått prioritert no i vår, samstundes som ein prioriterar å få til ein god prosess rundt utarbeidinga av handlingsplanen. 

Grunnlaget for og utgangspunktet for utarbeidinga av planen vil vere analysar utført i samband med Vestlandsutgreiinga og høyringsuttalar til denne, den interne evalueringa av SAVOS frå 1999, SWOT-analysar, strategiske næringsplanar / regionale utviklingsprogram og ulikt statistisk materiale for dei fire Vestlandsfylka. 

Framlegg til prosedyre

Etter handlingsplanen som har vore handsama av fylkestinga, skal desse vedta handlingsplanen i juni 2003.   Samstundes bør og eventuelle fullmakter frå fylkestinga til Vestlandsrådet gjevast.  Vestlandsrådet bør alt nå vurdera om handsaming i juni gjev høve til ein brei nok prosess omkring handlingsplanen.

Ein mogeleg prosedyre kan vera at det vert utarbeidd eit framlegg til mål og strategiar for rådet. Her vil det vera vesentleg å avklare ambisjonar for rådet, kva rådet skal vera, samhandling med partnarane og tilhøva til fylkeskommunane. Det vil også vera viktig å avklara nærare korleis rådet skal ivareta dei regionalpolitiske interessene til Vestlandet. 

Eit drøftingsdokument om mål og strategiar vert lagt fram til neste møte i rådet. Det bør samstundes vurderast om rådet skal utvikla eit samarbeid på andre område enn det som er vedteke gjennom handsaminga av den førebelse handlingsplanen.  Deretter kan notatet verta drøfta nærare med relevante partnarar i løpet av perioden april til juni 2003. Det kan eventuelt arrangerast ein brei konferanse for å drøfte desse spørsmåla. Mål og strategiar bør danna eit utgangspunkt for årsplanar for 2003 og 2004.

Parallelt med dette vil det vere naturleg at rådet arbeider vidare med dei områda som er definerte i den førebelse handlingsplanen. Desse er nærare omtalt nedanfor. Det vil i tillegg sjølvsagt vera naturleg at rådet arbeider vidare med viktige regionalpolitiske saker der Vestlandet bør stå samla eller der det er behov for koordinering mellom fylkeskommunane i viktige politiske saker. Mellom anna kan det vere naturleg at rådet ivaretek kontakten mellom det folkevalde nivået og Helse vest.

Regjeringa vil legga fram stortingsmelding om storbypolitikk i januar/februar. Det vil vera vesentleg at Vestlandsrådet går inn i ein dialog med storbyane om konsekvensane av denne. Ein gjer framlegg om at representantar frå storbyane vert inviterte til møte i rådet og at storbyane si rolle i Vestlandssamarbeidet vert sett på dagsorden i det andre møtet.

Utfordringar til innspel til handlingsprogrammet

I det førebelse handlingsprogrammet som var handsama av fylkestinga i desember var det sett opp 6 stikkord. Desse var  arenabygging,  ivareta regionalpolitiske interesser for Vestlandet, overta statlege oppgåver, Kulturregion Vestland, marin sektor og internasjonalt samarbeid/Brüsselkontor.
Dei to første stikkorda vert teke vare på gjennom informasjons- og kommunikasjonsplanen.

Dei fire siste har i løpet av heile prosessen blitt sett på som sentrale politiske satsingsområde for vestlandsamarbeidet.

Forsøk med oppgåvedifferensiering - Samferdsel

Rogaland, Hordaland og Sogn og Fjordane har saman fått klarsignal til å gå vidare med søknaden om å få overta statlege oppgåver innan samferdsel.   I utgangspunktet vert desse oppgåvene delegert til kvar fylkeskommune, men administrasjonen ser det som tenleg at det vidare arbeidet med søknaden vert koordinert gjennom Vestlandsrådet. Ein utvida og konkretisert søknad vil verta send innan den fristen departementet set, og melding vil verta lagt fram på andre møte i rådet.

Kyststamvegen

Arbeidet med Kyststamvegen vil vera eit viktig satsingsområde som omfattar alle fylka på Vestlandet.  Vestlandsrådet si rolle i arbeidet med Kyststamvegen må avklarast nærare,

Kultursamarbeidet

Fylkeskommunane har på ulik måte og med litt ulikt resultat handsama rapporten "Kulturregion Vestland"

Fylkesrådmennene vil gå vidare med å utvikla eit kultursamarbeid på Vestlandet på grunnlag av dei signala som har kome fram under handsaminga i fylkestinga, og dei eventuelle signal Vestlandsrådet kjem med.  

Sjøretta aktivitetar

Vestlandet sitt kanskje største komparative fortrinn er innan marin og maritim sektor. Fylka er størst innan t.d oppdrett, fiskeri og verft. Verdiskapingspotensialet er likevel langt større. Mange av rammevilkåra er nasjonale og internasjonale, og her kan eit samla Vestland stå langt sterkare i det å påverka desse enn kvart enkelt fylke klarar i dag. Vidare kan mykje gjerast gjennom t.d. nyskaping/nye næringar, produktutvikling, nettverksbygging/partnarskap og kunnskapsbygging.

Vestlandsrådet vil jobbe langsiktig og programmatisk med dette området. Ei første oppgåve vil kunne være å få eit profesjonelt miljø til å kartlegge kva som skjer av aktivitet på områda, med mål å identifisere felles problemstillingar og utfordringar for dei fire fylka.  Det er til dømes gjort  ei stor og omfattande kartlegging i dei tre sørlegaste fylka for å avdekka  samarbeid og innovasjonsaktivitet i havbruk - og sjømatsektoren, i samband  med eit planlagt nasjonalt pilotprosjekt kalla MarinVest. Eit delmål der er å På dei felta ein manglar kunnskap, er det aktuelt å få eit profesjonelt

miljø til å kartlegge aktiviteten.

I tillegg til marin og maritim sektor vil det være naturleg å jobbe vidare med områda:

- Infrastruktur

- Tryggleik langs kysten

- Turisme

- Nordsjøperspektiv
Internasjonalt samarbeid

Fylkeskommunane er kvar for seg engasjert i internasjonale saker.  Rogaland har saman med kommunar i Stavangerområdet etablert eit kontor i Brüssel.  Bergensregionen er på si side i ferd med å etablera eit eige kontor same stad.

I det vidare arbeidet vil ein kartlegga dei fire fylkeskommunane sitt internasjonale engasjement med sikte på ei samordning der dette er naturleg.

Korleis informera om vestlandssamarbeidet

Det vil blir utarbeidd ein eigen informasjons- og kommunikassjonsstrategi for Vestlandsrådet.  Denne vil omfatta all intern og ekstern informasjon, samt korleis ein kommuniserer med sine samarbeidspartnarar.  I første omgang vil bli laga ei eigen nettside som skal vera klar  til første møte 8. januar 2003.

